
NJOFTIM PËR SHTYP 

 

Rasti:  Krijimi i një ndërmarrje të përbashkët, (Joint Venture), nga shoqëritë Enel X S.r.l. & 
Volkswagen Finance Luksemburg SA. 

Pranë Autoritetit të Konkurrencës është protokolluar shkresa nr. 69 Prot., datë 09.07.2021 
“Përqendrimi ndërmjet Vokswagen Aktiengesellschaft dhe Enel S.p.A.”, me të cilën jemi njoftuar 
në lidhje me transaksionin e krijimit të një sipërmarrje të përbashkët, nga shoqëritë Enel X S.r.l 
dhe Volkswagen Finance Luksemburg SA.  

Referuar dokumentacionit, palët në marrëveshje janë: 

Pala 1: Enel X S.r.l. është një shoqëri me përgjegjësi të kufizuar, që ekziston sipas legjislacionit 
të Republikës së Italisë. Enel X S.r.l është linja globale e Enel S.p.A., që fokusohet në produktet 
dhe shërbimet e lidhura me energjinë, duke përfshirë sistemet e shpërndarjes dhe bateritë, 
ndriçimin e zgjuar, lëvizshmërinë elektrike, shërbime të karikimit të shpejtë dhe software për 
sistemet e vetë-gjenerimit. 

Grupi Enel nuk është i pranishëm në Shqipëri dhe nuk ka realizuar të ardhura në tregun shqiptar 
gjatë tre viteve të fundit. 

Pala 2: Volkswagen Finance Luksemburg SA është një shoqëri aksionare, e organizuar sipas 
ligjeve të Luksemburgut dhe është pjesë e menaxhimit dhe industrisë së ndërmarrjeve. 
Volkswagen Finance Luksemburg SA është në pronësi të plotë të Grupit Volkswagen. 

Pala 3: Volkswagen Aktiengesellschaft është një shoqëri aksionare gjermane, e themeluar sipas 
legjislacionit gjerman.  

Grupi Volkswagen operon në Shqipëri përmes 2 filialeve  Porsche Leasing SHPK dhe Porsche 
Albania SHPK  

JV do të jetë një sipërmarrje e përbashkët me partnerë të barabartë, nga shoqëritë Enel X S.r.l dhe 
Volkswagen Finance Luksemburg SA, me kontribute të barabarta në kapital nga të dyja palët. 

JV nuk do të ushtrojë aktivitet në Shqipëri. 

Nga shqyrtimi i dokumentacionit, rezulton se transaksioni i njoftuar është në përputhje me nenet  
10 dhe 12 të ligjit nr. 9121, datë 28.07.2003 “Për mbrojtjen e konkurrencës”, i ndryshuar, sipas të 
cilit duhet respektivisht të realizohet ndryshimi i qëndrueshëm i kontrollit si dhe të plotësohen 
kriteret e xhiros. 

Për sa më sipër, ky transaksion është objekt autorizimi nga Komisioni i Konkurrencës.  

Autoriteti fton palët e interesuara, që brenda pesë ditëve nga shpallja e njoftimit, të shprehin 
opinionet e tyre për transaksionin e njoftuar.  

Opinionet mund të dërgohen pranë Autoritetit të Konkurrencës me fax (Nr. 0355 4 2234 
497), me postë në adresën: Autoriteti i Konkurrencës, Rr. “Sami Frashëri”, Nr. 4, Kati IV 
Tiranë; apo me e-mail në adresën competition@caa.gov.al.       

